
Ущызыгъэгъуаз.
    К1элэеджак1охэм ш1эныгъэ дэгъухэр аригъэгъотынхэр ,1офш1эныр ш1у аригъэлъэгъуныр шэн-1эдэб дахэхэр ахилъхьанхэр, якъэралыгъо фэшъыпкъэхэу ып1унхэр арых еджап1эм пшъэрылъ шъхьа1эу и1эхэр.
    А пшъэрылъхэм язэш1охынк1э адыгабзэми, адрэ предметхэм афэдэу, мэхьанэ и1.Чылэмэ ащыщ адыгэ сабыйхэр  апэрэу  еджап1эм къызык1охэк1э,ахэм яныдэлъфыбз  ары  ны1эп зэрыгущы1эхэрэр. Арышъ, зэк1э  аш1оигъор,дунаим хэш1ык1эу фыря1эр,ц1ыфхэм язэфыщытык1э  ехьыл1агъэу аш1эрэр къызэра1орэр адыгабзэр ары. К1элэц1ык1умэ ш1эныгъэ агъотынымк1э ,яакъыл хэхъонымк1э,яжабзэ гъэбаигъэнымк1э ныдэлъфыбзэр амалышху. Джащ фэд к1элэеджак1охэм къэзыуцухьэрэ дунаим хэш1ык1эу фыря1эм зэрэхагъахъорэм имызакъоу ,урысыбзэр зэрагъэш1энымк1и,адыгабзэ зэрагъэш1энымк1и,нэмык1 предметхэу адыгабзэк1э ублэп1э классхэм ащызэрагъаш1эхэрэр хьисапыр,дунаехащэр, нэмык1хэр нахь тэрэзэу къагуры1онхэмк1и, ш1эныгъэ зэфэшъхьафхэу агъотыгъэхэр лъэпсэ 1эубытып1э афэхъух.К1элэеджак1охэм дунаеу зыхэтыр къагуры1онхэмк1и ,ш1эныгъэ якъежьап1эхэр а1э къихьанхэмк1и ,п1уныгъэ тэрэз агъотынымк1и къежьап1эу хъурэр ныдэлъфыбзэр ары.
       Ныдэлъфыбзэм ш1уагъэу къытырэр нахь гъэлъэшыгъэным пае,ащ зэрэрагъаджэрэр нахь тэрэзэу зэхэщэгъэн, урок пэпчъ нахь ш1эныгъэ куу къытэу ыгъэпсыныр к1элэегъаджэ пэпчъ ипшъэрылъ.
       Адыгэ Республикэм иунашъоу гъэсэныгъэм фэгъэхьыгъэм къызэрэдилъытэрэр ублэп1э классхэм зэк1э предметхэр, урысбзэм фэшъхьафхэр ,к1элэеджак1охэм адыгабзэк1э зэрагъаш1эхэу ары.
     Арышъ, адыгабзэм изэгъэш1энк1э пшъэрылъ  зэфэшъхьафхэр къэуцух. Ахэр:--к1элэц1ык1ухэм аныбжьырэ  язэхэш1ык1ырэ ялъытыгъэу хэхъоныгъэ аш1ыным лъапсэ фэш1ыгъэныр;
_имэхьанэ къагуры1озэ 1упк1эу ык1и псынк1эу текстым къеджэнхэм,хэмыукъохэу тхэнхэм,жэбзэ дахэ а1улъы хъуным афэгъэхьыгъэ амалхэр ягъэгъотынхэр;
---дунаеу зыхэтхэр нахьыш1оу къагуры1оу,апкъышъолк1э пытэхэу,адыгэгъэ-ц1ыфыгъэ зек1ок1э дахэмрэ 1эдэбымрэ яшэнхэу яныдэлъфыбзэ ш1у алъэгъоу,агъэлъап1эу,лъэпкъ гушхуагъэхэр ахэлъэу,адыгэмэ якультурэ хэш1ык1 фыря1эу, дэир щагъэзыеу, дахэр къагуры1оу,дэгъоу еджэнхэу п1угъэнхэр; ш1эныгъэ къэзытрэ 1офш1энхэм афэщагъэхэу егъэсэгъэнхэр.
Апэрэ-япл1энэрэ классхэм  адыгабзэмк1э япрограммэ щэу зэхэты:
1. Еджэк1э-тхак1э ягъэш1эгъэныр. Унэм щеджэнымк1э  жабзэм ихэгъэхъонрэ.
2. Классым ык1и унэм ащеджэнымрэ жабзэм  ихэгъэхъонрэ.
3. Грамматикэр,тхак1эр,жабзэм ихэгъэхъон.
Мыхэр зэк1э зэзыпххэу, анахь мэхьанэ лъапсэу щытыр жабзэм хэгъэхъогъэныр ары.Адыгабзэм изэгъэш1эн шэпхъэ гъэнэфагъэ хэлъэу, зэк1элъык1ок1э тэрэз и1эу зэхэщэгъэнымк1э ащ инэу иш1уагъэ къэк1ощт.
               Еджэк1э-тхак1э язэгъэш1эгъэныр,унэм щеджэнхэр,жабзэм ихэгъэхъон
Адыгабзэр ягъэшlэгъэнымкlэ сыхьат пчъагъэу класс пэпчъ тхьэмафэм къык1оц1ы и1эщтымрэ ар зэк1эмк1и илъэс еджэгъум зэрэхъумрэ мыщ фэдэх:
	классхэр
	грамматикэр
	     еджэныр
	грамматикэр
	еджэныр

	апэрэ
	
	
	
	

	ят1онэрэ
	        3
	         2
	      102
	      68

	ящэнэрэ
	        3
	         2
	      102
	      68

	япл1энэрэ
	        3
	         2
	      102
	      68



Еджэнымк1э къулайныгъэхэу к1элэеджак1охэм агъотын фаер:     
                                                                            ящэнэрэ класс :                                                                                                               
-гущы1э псаухэмк1э къеджэнхэр;
-къызэджагъэхэр къагуры1онхэр;
-ежь-ежьырэу 1оф аш1эн зэралъэк1ырэм хэхъоныр;
-зэджагъэхэм хъугъэ-ш1агъэу къыгъэлъагъорэмэ зэк1элъык1уак1эу я1эр къагъотыныр,ахэр зэрэзэпхыгъэхэр агъэунэфыныр;
-ягущы1эгъум яжабзэ гущы1эжъхэмрэ гущы1э щэрыохэмрэ литературнэ шапхъэм тетэу щагъэфедэнхэр;
-зэджагъэхэм къы1уатэрэм ехьыл1эгъэ сурэт жэры1ок1э къаш1ыныр;
-апэрэ илъэсныкъом зы такъикъым гущы1э40-50,ят1онэрэ илъэсныкъом-гущы1э50-60 къеджэнхэр.
                                                            япл1энэрэ класс
- гущы1э псаухэмк1э къеджэнхэр;
- къызэджагъэхэр къагуры1онхэр;
-зэджагъэхэр ежь-ежьырэу къо1отэжьынхэр;
-зэджагъэхэм имэхьанэ къогъотыныр;
- зэджагъэхэм ехьыл1эгъэ план къызэрык1охэр зэхагъэуцонхэр;
- зэджагъэхэм имэхьанэ игъэк1отыгъэу к1эк1эу къа1отэжьыныр;
-литературнэ къэ1ок1э шапхъэм тетэу къеджэнхэр,къэгущы1энхэр;
--апэрэ илъэсныкъом зы такъикъым гущы1э60-70,ят1онэрэ илъэсныкъом-гущы1э 70-80  1упк1эу къеджэнхэр;
Грамматикэр,жабзэр,тхак1эм ихэгъэхъон .Грамматикэм ехьыл1эгъэ ш1эныгъэхэмрэтхэным ишапхъэхэмрэ икъук1э къагуры1озэ, тхак1эм икъулайныгъэхэр дэгъоу къыз1эк1агъэхьаныр ары. Джащ фэдэу яныдэлъфыбзэ ш1у  алъэгъуным ык1и ар зэгъэш1эгъэным фэщагъэу ап1унхэм тегъэпсыхьагъэу программэр зэхэгъэуцуагъ.

